«УГУУ»  тестти

Алысты көрө албоочулук
Бүткүл дүйнөлүк саламаттык сактоо уюмунун маалыматына караганда, өнүккөн өлкөлөрдө мектепке чейинки балдардын 20%,  ар бир төртүнчү мектеп курагындагы балада көрүү көйгөйү бар. Балдар арасында кеңири тараган көз оорусу болуп, миопия, алысты көрө албоочулук саналат. Жаш балдарда алысты көрө албоочулук аз кездешет, ал эми мектеп курагындагылар миопияга көп чалдыгышат. 
Ал төмөнкүдөй белгилерге ээ: алыс турган  буюмдарды көрө албастык, көп баш оору, алыс жакты көпкө тиктөөдө бат чарчоо. 
	Алысты көрө албоочулук көз алмасынын чоңоюшунан келип чыгат. Узак убакытка окуу, жазуу, компьютерде оюн ойноо, телеберүүлөрдү көрүүлөрдөн кийин кан менен камсыздоо начарлап, натыйжада көз алмасы өзгөрүүгө дуушар болот. Бул өзгөрүүлөр көздүн алысты көрүүсүн начарлатат. Көздү кол менен басып же ачып-жумуп койсо, көрүү калыбына келет. Ал бала  өсүп жатканда  18-20 жашка чейин өтө тез өнүгүүчү оору. 
	Көрүүнү жоготуу кимге болбосун олуттуу көйгөйдү жаратат. Бул дартка чалдыккан балдардын физикалык өрчүүсү начарлайт жана жашоонун сапаты да төмөндөйт. Алар көз айнек тагынуудан тартынышат, теңтуштары да “көз айнекчен” деп шылдыңдашып, мамилелери бузулат. Ошондуктан ата-энелер көрүүнүн маанилүүлүгүн эске алып, баласына алгачкы күндөрдөн тартып, кам көрүүсү зарыл.  Чындыгында, көрүүнүн бузулуусунун негизги себеби, ата-энелер,  педагогдор тарабынан гигиена жана туура жарыктандыруу маселесине толук көңүл бурулбаганы саналат. 
Мындан тышкары баланын ишмердүүлүгүн бат-баттан алмаштырып, улам жаңысына кызыктырып туруңуз, бир күндүк режимин да ылайыктап, аны сактоосуна көңүл буруңуз. 






Маалыматты кунт коюп угуп, варианттардын ичинен текст боюнча
1 гана тураа жоопту белгилеңиз.

Алысты көрө албоочулук
1. Дүйнөлүк маалыматтарга караганда өспүрүмдөрдө ...  көйгөйү бар.
1) ыраакты көрө албоо
2) компьютерде оюн ойноо
3) көп убакытта окуу
4) телеберүү көрүү

2. Алысты көрө албоочулук  көбүнчө ... болот.  
а) мектеп курагындагыларда
б) жаш балдарда
в) ата-энелерде
г) педагогдордо

3. Миопиянын негизги касиеттери ... болуп саналат.
а) аралыктагы буюмдарды көрүүдөн кыйналуусу
б) көрүү абалынын калыбына келүүсү
в) кан менен толук камсыз болушу
г) физикалык өрчүүсүнүн сакталышы

4. Алысты көрө албоочулук көздүн ...  пайда болот.
а) карегиниин чоңоюшунан
б) көздү кол менен баскандан
в) каректи ачып -жумгандан
г) маанилүүлүгү өнүккөндөн

5. Кан менен камсыз болушунун  азайышы көз алмасынын өзгөрүүсүнө алып келет.
а) азайышы
б) көбөйүшү
в) иштеши
г)  курчушу

6. Көз чарчап,  көрүүсү начарлаганда аны басып, гимнастика жасап койсо,  көрүүсү калыбына келет.
а) начарлаганда,  калыбына келет
б) күчөгөндө, бузулушуна алып барат
в) басаңдаганда, өнүгүүгө төмөн болот
г) өрчүгөндө, ооруганга себеп болот


7. Көз ооруга  кабылган  балдардын  организмдеги  өсүүсү ... жана турмушка болгон ... начарлай баштайт. 
а) басаңдайт, кызыгуусу
б) жогорулайт, көз карашы
в) төмөндөйт, режими
г) күчөйт, окуусу

8. Көз ооруга кабылгандар  балдар арасында көз айнек кийүүдөн ...  болот жана курбулары менен мамилесине ...  кетет. 
а) ыңгайсыз, жарака
б) ийкемдүү, себеп
в) маанилүү, негиз
г)  өзгөрүү,  камкордук

9. Ата-энелер баланын ...  эске алып, баласынын ...  үчүн башынан  камкордук жүргүзүү абзел.
а)  ден соолугун, көрүүсү
б)  оюнун, тиктөөсү
в) чарчоосун, көңүлү
г) мамилесин, жарыктандыруусу

10.  Балдардын көрүүсүнүн начарлашынын бир өбөлгөсү – башка адамдар тарабынан жарык менен камсыз болуу маселесинин көз жаздымда калышы болуп эсептелет. 
а) жарык менен, көз жаздымда
б) көз алмасы аркылуу, көңүлүндө
в) баш ооруу тууралуу, ылайык
г) физикалык өрчүү үчүн,  жаңы

11. Баланын ден солугунун чың болушу үчүн алардын кызыкчылыгынын жаңырып туруусуна шарт түзүү керек.
а)  кызыкчылыгынын жаңырып, шарт
б)  ишмердүүлүгүнүн күчөп, муктаждык
в) кан менен камсыз болуп, мамиле
г) жашоосуна сапат, көйгөй

12.  Текстте негизинен ... ачып берилет.
а)  алысты көрө албоочулуктун себептери 
б)  саламаттык сактоо уюмунун көйгөйлөрү
в) өнүккөн өлкөлөрдүн балдарынын өсүшү
г) балдардын тез чарчоосунун шарттары

